
DJAMARS TA KUMINSA KU TRABOUNAN DI MANTENSHON NA

ARUBASTRAAT

Willemstad  Minister di Tráfiko, Transporte i Planifikashon Urbano Señor Earl Balborda i 
Servisio pa Obra Públiko, den koperashon Departamentu Tekniko di Polis di Trafiko ta 
anunsiá ku entrante djamars 27 di ougustus, ta bai realisá trabounan di mantenshon riba 
Arubastraat. Esaki ta relashoná ku trabounan di e megaprojekto Inhaalslag. 

E trabounnan ta na enkargo di e konsorsio Curaçaose Wegenbouw Maatschappij (CWM) i 
MNOVervat BV i ta plania pa dura mas o menos 5 siman. Durante di e trabounan aki, lo no 
sera e kaminda kompletamente, pero si ta hasi e kaminda mas smal.  Na momentu ku e 
trabounan ta tumando luga tin borchinan di indikashon pa mustra e kambionan nesesario. 

Servisio pa Obra Públiko, Departamentu Tekniko di Polis di Tráfiko i kontratistanan ta pidi 
tur outomobilista pa tene debido kuenta ku e kambionan i kore ku koutela. Tambe ta gradisi
tur usuario pa nan komprenshon i koperashon.

Pueblo di Kòrsou por sigui tur último desaroyonan di Minister Balborda di Tráfiko, 
Transporte i Planifikashon Urbano via di su página di Facebook ‘Earl W. Balborda, Minister 
VVRP’.

